ՏԵՂԵԿԱՆՔ-ՀԻՄՆԱՎՈՐՈՒՄ

«Հայաստանի Հանրապետության կառավարության 2014 թվականի  հուլիսի31-ի նիստի N 32 արձանագրային որոշման մեջ փոփոխություններ և լրացում կատարելու մասին» ՀՀ կառավարության արձանագրային որոշման նախագծի փոփոխման անհրաժեշտության վերաբերյալ

1.ՀՀ կառավարության 2014 թվականի հուլիսի 31-ի N 32-1 արձանագրային որոշմամբ /այսուհետ` Որոշում/ հավանության արժանացած «Բաց կառավարման գործընկերություն» նախաձեռնության շրջանակներում ՀՀ երկրորդ գործողությունների ծրագրի շրջանակներում գնումների բողոքարկման խորհրդի որոշումների ընդունման թափանցիկության ապահովման նպատակով նախատեսված է պետական գնումների բողոքարկման խորհրդի նիստերի առցանց հեռարձակում: 

Միաժամանակ «Գնումների մասին» ՀՀ օրենքի 16-րդ հոդվածի 1-ին մասի 8-րդ կետով սահմանված է, որ որպես գնումների բողոքարկման խորհրդի քարտուղարություն հանդես է գալիս գնումների աջակցման կենտրոնը: Նշվածով պայմանավորված և հաշվի առնելով այն հանգամանքը, որ «Գնումների աջակցման կենտրոն» պետական ոչ առևտրայի կազմակերպության կառավարումն իրականացնող լիազորված պետական մարմինը ՀՀ ֆինանսների նախարարությունն էր`  Որոշմամբ հավանության արժանացած Բաց կառավարման գործընկերություն» նախաձեռնության շրջանակներում ՀՀ երկրորդ գործողությունների ծրագրի հավելվածի ԲԿԳ ՊԱՐՏԱՎՈՐՈՒԹՅՈՒՆՆԵՐ» բաժնի 1-ին ենթաբաժնի` 5-րդ կետով հաստատված Պետական գնումների բողոքարկման խորհրդի նիստերի առցանց հեռարձակում» աղյուսակում որպես լիազոր մարմին նշվել է  ՀՀ ֆինանսների նախարարությունը:

Սակայն, քանի որ ՀՀ կառավարության 30/01/2015թ. N 64-Ն որոշմամբ փոփոխություն է կատարվել ՀՀ կառավարության 27/06/2002թ. N 914-Ն որոշման մեջ, որով մասնավորապես սահմանվել է, որ «Գնումների աջակցման կենտրոն» պետական ոչ առևտրայի կազմակերպության կառավարումն իրականացնող լիազորված պետական մարմինը ՀՀ կառավարության աշխատակազմն է, ինչպես նաև հաշվի առնելով, այն հանգամանքը, որ պետական գնումների բողոքարկման խորհրդի նիստերի առցանց հեռարձակման համար անհրաժեշտ սարքավորումները տեղադրվելու են «Գնումների աջակցման կենտրոն» ՊՈԱԿ-ի վարչական շենքի տարածքում` ուստի անհրաժեշտություն է առաջացել մշակելու սույն որոշման նախագիծը, որի ընդունմամբ ևս նշված աղյուսակում լիազոր մարմինը ՀՀ ֆինանսների նախարարության փոխարեն կսահմանվի ՀՀ կառավարության աշխատակազմը: 
Ներկայումս Որոշմամբ հավանության արժանացած Բաց կառավարման գործընկերություն» նախաձեռնության շրջանակներում ՀՀ երկրորդ գործողությունների ծրագրի հավելվածի ԲԿԳ ՊԱՐՏԱՎՈՐՈՒԹՅՈՒՆՆԵՐ» բաժնի 1-ին ենթաբաժնի` 5-րդ կետով հաստատված Պետական գնումների բողոքարկման խորհրդի նիստերի առցանց հեռարձակում» աղյուսակում որպես լիազոր մարմին նշված է ՀՀ ֆինանսների նախարարությունը, այն դեպքում, երբ ՀՀ կառավարության 30/01/2015թ. N 64-Ն որոշմամբ «Գնումների աջակցման կենտրոն» պետական ոչ առևտրայի կազմակերպության կառավարումն իրականացնող լիազորված պետական մարմին է սահմանվել ՀՀ կառավարության աշխատակազմը:


2.Հաշվի առնելով, որ ՀՀ տարածքային և ՀՀ արտակարգ իրավիճակների նախարարությունները միավորվել են և դարձել ՀՀ տարածքային կառավարման և արտակարգ իրավիճակների նախարարություն, ապա առաջացել է անհրաժեշտություն կատարել համապատասխան փոփոխություն արձանագրային որոշման մեջ:
3. ՀՀ տարածքային կառավարման  և արտակարգ իրավիճակների նախարարությանը վերապահված են իրավասություններ «Համայնքային ծառայության մասին» ՀՀ օրենքով` համայնքային ծառայության հարցերով, իսկ  «Հանրային ծառայության մասին» ՀՀ օրենքի 2-րդ հոդվածի համաձայն «հանրային ծառայող» հասկացության մեջ ներգրավված են ՀՀ տարբեր մարմիններում տարաբնույթ պաշտոններ զբաղեցնող ծառայողները, որոնց կազմում համայնքային ծառայողները կազմում են չնչին թվաքանակ: Հանրային ծառայության ողջ ծավալի կամ դրա մի մասի ներկայացուցիչների (որոնց զգալի մասը քաղաքացիական ծառայողներ են) ուսուցման կազմակերպումը դուրս է ՀՀ տարածքային կառավարման և արտակարգ իրավիճակների նախարարության կանոնադրական գործառույթներից: Հետևաբար անհրաժեշտ է միջոցառման լիազոր մարմին նշանակել ՀՀ քաղաքացիական ծառայության խորհուրդին և ՀՀ տարածքային կառավարման  և արտակարգ իրավիճակների նախարարությանը:
